
SUBIECTUL I                                                                                                                    (30 de puncte) 
 

Del pes o tèksto: 
 

 

I tradìcia thaj i edukàcia 
 
  I rajni siklǎrni kaθar i trinto klàsa tradǎs le dadenqe thaj le dajanqe jekh bilèto kaj te akharel len k-i 
aktivitèta 5 Oktòbra – o Internacionàlo Dǐves e Edukaciaqo. 
  E dada save avile k-i aktivitèta trebal te vakǎren palal i profèsia thaj e tradìcie andar lenqi famìlia.  
  O dad e Florinosqo lel te phenel: 
  - And-i amari famìlia, mirro dad thaj mirro pàpus kerenas kaśtutne butǎ save bikinenas len k-o diz. 
Akana, ame xasardǎm kadaja profèsia, si amen aver butǎ: keras butǐ and-i fàbrika, sam bikinitòri thaj 
mirro phral si siklǎrno. 
  O dad e Mariaqo mangel te phenel vi vov vareso: 
  - Me thaj mirri famìlia sam baśavne. Baśavas k-e abǎva thaj kaj e evenimènturǎ kaj sam akharde. 
Ame sam lośale ke ingeras maj dur i rromani tradìcia. Mirro tikno phral si śkolutno mediatòro, haj o 
maśkarutno phral si dòktoro. Me kamav kaj mirri tikni ćhaj te kerel e Muzikaqo Licèvo te kerel vi śkòla 
thaj te ingerel maj dur vi amari tradìcia. 
  O dad e Jonelosqo vakǎrel vi vov palal pesqi famìlia: 
  - Ame sam andar e kїkavǎrenqo nǎmo. Amenθe si importànto i pakiv. Trebal te das pakiv le phuren, 
te phiravas amen śukar savorrença. Vi ame kamas kaj amare ćhave te phiren k-i śkòla, te keren o licèvo 
thaj i fakultèta. 
  Lośali, i siklǎrni del dùma: 
  - Nais tumenqe vaś tumare śukar alava. Palal sar vi tume phende, si śukar te avel amen tradicionàlo 
profèsie vi te avas pakivale. Sa kadja, i edukàcia vastdel amen te aresas manuśa pregätime vaś jekh 
modèrno societèta. Si importànto kaj tumare ćhave te agorisaren i gimnaziàlo śkòla, o licèvo thaj i 
fakultèta. 
  - Naisaras tuqe rajnie vaś tire svàturǎ, phenen e dada. Ame kamas te inkeras amari tradìcia thaj 
kaj amare ćhavorren te avel len edukàcia. 
  Ćhavalen thaj ćhajalen, i tradìcia si but laćhi kana rodas vi i edukàcia! Kaj te aresas varekon and-
o amaro ʒivipen, trebal te na mukhas amari edukàcia!  
   Palal o Jonel Kordovan 
 
 
 

 

• Toate subiectele sunt obligatorii.  

• Se acordă zece puncte din oficiu. 

• Timpul de lucru efectiv este de două ore. 

Xramosar o amboldipen ka-o svàko mangipen, dikhindoj o dino tèksto kaθar o jekhto subijèkto. 
 
 
1. Xramosar, andar o dino dikcionarosqo artìkulo, o sènso andar i avutni fràza vaś o alav „len”:  

 
„And-o amaro ʒivipen, trebal te na mukhas amari edukàcia...” .        2 pùnkturǎ 

 
 
 
 
 
 
  

 

 
 

 
 

 
2. I rajni siklǎrni kaθar i trinto klàsa tradǎs le dadenqe thaj le dajanqe ... 

a. jekh lil. 
b. jekh bilèto. 
c. naisarimata. 
d. jekh emajlo. 2 pùnkturǎ 
 
 

 
 

 
 
 

3. O Internacionàlo Dǐves e Edukaciaqo si p-o ... 
a.   8 Aprìlo. 
b. 20 Februàra. 
c.   5 Oktòbra. 
d. 18 Decèmbra.    2 pùnkturǎ 
 

 
 

 
 
 
4. Xramosar p-o telutno than savo si o tìtulo e tekstosqo. Ćaćar tiro amboldipen xramosarindoj duj 

informàcie andar o dino tèksto.  
   4 pùnkturǎ 

 

 

 
 

 

O laćho amboldipen si ka-i grafèma         . 

O laćho amboldipen si ka-i grafèma         . 

mekhel  vb. 1. lăsa  2. a părăsi  3. a abandona  4. a ierta 

5.  Xramosar „X” palal svàko enùnco kaj te sikaves kana si ćaćes vaj na, dikhindoj e informàcie andar  

o dino tèksto.  
 6 pùnkturǎ 

O enùnco Si ćaćes Na si ćaces 

a. E dada save avile k-i śkòla trebalas te vakǎren palal penqi profèsia.   

b. O dad thaj o pàpus le Florinosqe kerenas kaśtutne butǎ.   

c. E ʒene andar e Mariaqi famìlia si baśavne.   

d. O tikno phral e Mariaqo si siklǎrno.   

e. E Jonelosqi famìlia si andar e kїkavǎrenqo nǎmo.   

f. And-e Jonelosqi famìlia na si importanto i pakiv.   

 

 
6. Vakǎr, and-e 50–80 alava, palal e edukaciaqi importànca vaś e terne rroma!    

                     
                       6 pùnkturǎ 

 

 

 

 

 

 

 

 
 
 

 

 
7. O Daniel thaj i Didina vakǎren palal o pućhipen: „So si maj importànto vaś e rroma?” 
 

 

 

 
 
Xramosar jekh tèksto and-e 60–100 alava, and-o savo te xramosaras so tu patǎs palal o phenipen le 

duje ʒenenqo.  8 pùnkturǎ 
 
 

O Daniel: Me phenav so o maj 
importànto si i edukàcia. 

I Didina: Me phenav so o maj importànto si i 
tradìcia. 

SUBIECTUL al II-lea (30 de puncte) 

 

Del pes o tèksto:  
 

 
 
 
Xramosar o amboldipen ka-o svàko mangipen, dikhindoj o dino tèksto kaθar o dujto subijèkto. 

 
1. Si trin silàbe and-o alav ... 

a. vakǎripen. 
b. tumen. 
c. siklǎrni. 
d. bute.                     2 pùnkturǎ 

 

 
 

 

O laćho amboldipen si ka-i grafèma        . 

2. O alav telal savo si cirdini jekh lìnia andar o enùnco: „Avavas but lośali te aven vi tumen ...” si 

 
a. substantìvo/ navni. 
b. pronòmbro/ sarnavni. 
c. vèrbo/ kernavni. 
d. adźektìvo/ paśnavni. 

                       2 pùnkturǎ 
 
 

 
 

 
 

3. O vèrbo telal savo si cirdini jekh lìnia andar o enùnco: „Kaθar i òra 14:00, inkeras jekh vakǎripen 
palal i edukàcia...” si ka-o mòdo... 
 
a. indikatìvo.   
b. konźunktìvo. 
c. kondicionàlo.  
d. infinitìvo.                    2 pùnkturǎ 

 

 
 

 
 
 

4. O Alin xramosarel palpale jekh mesàźo pesqe dirigintaqe. Xramosar, maj tele, and-e ćuće thana, e 

trebutne alava palal sar mangel pes and-e parantèze. 4 pùnkturǎ 

 
Kuć rajnie, 

 

Naisarav tuqe vaś tiro akharipen. Som but baxtali sosqe tu _________________ (aresel, o 

indikatìvo mòdo, o akanutno vaxt) i siklǎrni mirre ćhajaqi.  But plaćal ____________________ 

(me, o datìvo kèzo) sar keres butǐ savorre ___________________ (siklǒvno, o sociatìvo-

intrumentàlo kèzo, o butipen). 

Savorre aktivitète kaj keres len tu si but laćhe thaj interesànto vi _______________ (laćho, o 

butipen) vaś amare ćhave. Kamav tuqe but baxt, sastipen thaj lośalipen and-o tiro tràjo.  
 

Baxt thaj sastipen, 

 i daj la Danielaqi   

 
 
 
5. Ker jekh propozìcia and-i savi o alav „kamipen” te avel ka-o kèzo nominatìvo.  4 pùnkturǎ 

 

 

 
 

 
 
 

O laćho amboldipen si ka-i grafèma        . 

O laćho amboldipen si ka-i grafèma        . 

6. Ker jekh fràza andar duj propozìcie and-i savi e predikàturǎ te aven e vèrburǎ „aźukǎrel” thaj „avel”. 
E vèrburǎ d-aśti te aven k-e verver mòdurǎ thaj vaxta. 
         4 pùnkturǎ 

 

 
 

 
 
 
7. O telutno tèksto si lino palal o internèto. Anda lesθe si vortografiaqe thaj punktuaciaqe dośa. Laćhar 
o tèksto, xramosarindoj les laćhes pa-o telutno than.              4 pùnkturǎ 
  
I tradìcia si but laćhe kana rodas vi i edukàcia Kaj te aresas varekon and-o amaro ʒivipen, trebal kaj 
ame te na mukhel amari edukàcia 

 

 

 
 

 
8. Ker jekh tèksto, andar 40–70 alava, and-o savo te sikaves „sosθar si importànto i edukàcia and-
o amaro ʒivipen?” 8 pùnkturǎ 

SUBIECTUL al III-lea (30 de puncte) 

 

Del pes o tèksto: 
 
 

 

Me sem rrom! 

 

 

 

Me sem rrom, si ma’ ilo,  

Nić ćorro, nići barvalo,  

Sar tu’, vi ma’ si kher, vurdon,  

Haj lośalo me ʒav p-o drom. 

 

Mirro kak aśti te butǐkerel, 

E kakavǎ, ćirla, e vastença kerel, 

Mukhel man les te dikhav, 

Vi me lesθar te siklǒvav. 

 

Kana kakavǎ me kerav, 

Sig’ ʒav lença and-o gav, 

Love manuśenθar te lǎv, 

Thaj mo kher te inkerav. 

 

Vi mo muj si randǎrdo, 

Murro ćham si sanorro, 

Na ćorav me nićjekhvar, 

Me sem rom, na xoxavav! 

 

(palal o Marius Căldăraru) 

Drabar i poezìa thaj arakh o amboldipen ka-e pućhimata:  

 

• Palal so vakǎrel pes and-i poezìa? 

• Save si e butǎ/ e profèsie prezentisarde and-i poezìa? 

• Sosθar o autòro phenel o ćaćipen? 

• Savi rig andar i poezìa ćajlǒl tut maj but? Sosθar? 
 

Ker jekh xramosaripen, andar 150 alava, palal i tèma „Sar ʒivel jekh ćaćo rrom?”, dikhindoj i 
poezìa dini maj opre thaj e amboldimata ka-e oprutne pućhimata. 
 
Kana keres tiro xramosaripen:  

- vakǎresa palal e tradicionàlo butǎ/ profèsie;              4 pùnkturǎ 
- vakǎresa palal sar ʒivel/ traisarel thaj ankalavel e ʒivipnasqe love tiri famìlia;       6 pùnkturǎ 
- xramosaresa palal e valòre (o ćaćipen, i pakiv, i edukàvia, e prof„èsie thaj aver) andar tiri famìlia;   

                        6 pùnkturǎ 
- xramosaresa aver informàcie save si len phandlipen le dine temaça.         4 pùnkturǎ 

  
Nòta!  
O pùnkturǎ vaś o xramosaripen avena dine vaś: 

• o ander/ o koncinùto le xramosaripnasqo – 20 pùnkturǎ; 

• sar si organizisarde thaj prezentisarde e godǎ – 4 pùnkturǎ (o organizisaripen e godǎnqo – 2 pùnkturǎ; 
sar si prezentisarde e godǎ – 2 pùnkturǎ); 

• e xramosaripnasqi redaktàcia – 6 pùnkturǎ (vaś e vortografiaqe règule – 3 pùnkturǎ; vaś e punktuaciaqe 
règule – 2 pùnkturǎ; vaś o śukar xramosaripen – 1 pùnkto). 

(O tèksto kajθar O jekhto subijèkto sas lino andar o lil „E dajaqi rromani ćhib vi literatùra vaś i trinto klàsa, București, Editura Sigma, 2020, p. 19 thaj kajθar O dujto subijèkto sas xramosarde kajθar e 
autòrurǎ kaj kerde o subijèkto; e dikcionarosqo artìkulo sas adaptisardo andar o Dicționar rrom-român, Gheorghe Sarău, București, Editura Sigma, 2006, p. 127; o tèskto kajθar O trinto subijèkto sas 
lino andar o lil „E dajaqi rromani ćhib vi literatùra vaś i VII-to klàsa, București, Editura Sigma, 2021, p. 145.) 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


